
[bookmark: _GoBack]                        Мастер – класс нуӧдӧмын тшупӧдъяс :
1. Мастер класс темаӧ пырӧдчӧм
а) урок пытшкын коланлун.
2. Шӧр юкӧн
  а) Мастер – класс тема серти юӧртӧм.
  б) Физминутка йылысь дженьыда висьталӧм.
  в) Практическӧя физминутка серти уджалӧм.
3. Кывкӧртӧд 
    а) Рефлексия
    б)Юалӧмъяс.
  
                           Мастер - класс нуӧдӧм.
     Мыйла босьті татшӧм тема мастер – класслы? Ӧти – кӧ, урокын физминуткаяс йылысь частӧ вунӧдчылам. Мӧд – кӧ, физминутка сетӧ зэв уна бурторсӧ. Коймӧд – кӧ, физминуткаӧн петкӧдчыны мастер – классын лӧсьыд и кокньыд. Урок пытшкын физминуткаыд зэв ёна колӧ.
      Физминутка – тайӧ мыдзлун бырӧдӧмын кыпыд физическӧй упражнениеяс. Физминутка должен лоны уроклӧн юкӧнӧн. Шӧр могыс физминуткалӧн – сюрса лы да син видзӧм, ловру кыпӧдӧм, велӧдчысьлӧн мудзӧм серти  профилактика нуӧдӧм. Физминутка отсӧгӧн ми вермам ӧтлаавны сёрни да ки – кок вӧрӧдӧм, а сідзжӧ сійӧ отсалӧ мортлӧн пытшкӧса органъяслы. Велӧдчысьяслӧн содӧ вниманиеыс, найӧ лоӧны активнӧйджыкӧн. Физминутка отсалӧ велӧдысьлы вӧчны уроксӧ унаногаӧн, ышӧдӧ велӧдчысьясӧс спортӧ пырӧдчыны. Вӧчам кывкӧртӧд, мыйла колӧ урокын физминутка.
     *  Велӧдчысьяс ёнджыка кутасны вӧрны, этшаджык телефонын пукаласны. Найӧ радпырысь кутасны виччысьны физминутка.
    *Физминутка вежас велӧдчысьлысь урок дорас отношениесӧ, кыпӧдас коми кыв да литература дорӧ интерес.
    * Физминутка отсалӧ кыпӧдны велӧдчысьлы уджаланногын активностьсӧ, вермӧ мездыны мудзӧмысь.
          Петкӧдла видео «Весёлая зарядка». Физминутка мунӧ йӧктӧмӧн и сьылӧмӧн. Асланым велӧдчысьяскӧд лӧсьӧдім коми сьыланкыв. Шылад ворсӧ, видеоын корейскӧй кыв вылын йӧктӧны и сьылӧны зонка да нывка, а ми сӧстӧм коми кывйӧн гораджыка ливкйӧдлам да лы – сьӧм песлалам, ловрунымӧс кыпӧдам. 
        Рефлексиянас лоӧны смайликъяс. Виччыяся  уджъёртъяссянь юалӧмъяс.

Физминуткаын коми сьылан.
Керкаысь петам да
Турун пиӧ чеччыштам.
Йӧктыштам, сьылыштам,
Ки – кокнымӧс вӧрзьӧдам.
Там – тарам, там – там – там.
Тара – ра –ра – ра.
          Уна – уна – на – на
          Дзоридзыс тай уна на.
          Ӧктыштам, кыыштам
         Юркытшӧн ми мичмӧдчам.
        Там – тарам, там – там – там
        Тара – ра – ра – ра.      


                                                                                                                               
